
ХХЯХХА
БАРГЪ

Ми Гъумук хьунабав-
кьуна райондалул бак1чи 
Ю. Мах1аммадовлул. 

К1иц1лавгсса ва цай-
ми диндалул ишккаккулт 

Египетнавасса аьлимтал - Гъумук 
Вай гьантрай райондалийн бувк1ун бия Египетнал 

муфтийнал маслих1атчи Мух1аммад Аьвдуррах1им 
ал-Баюми (му ур Египетнал Исламрал университетрал 
декан) ва диндалул аьлимчув, Исламрал институтрал 
ректор Амжат Рашид (Иорданиянавасса). 

жула билаятрайн бувк1ун 
бия, Аьрасатнал элмур-
дал Академиялул оьвкуну, 
Дербентрайн аьраб був-
к1ун 1380 шин хъанахъ-
исса тарихран хас бувсса 
конференциялин. Му кон-
ференция к1илчин хьуну 
бия августрал 28ний Дер-
бентрай. 

Гъумучигу Дагъусттан-
най исламрал диндалул 
ва политикалул ца яла 
агьаммур к1ану бивк1ши-
ву к1улну, му х1исавравун 
лавсун, ялув к1иц1лавгсса 
хъамал хъунмасса гъира-
ращал бувк1ун бия шийн.

Мух1аммад Аьвдур-
рах1им ва Амжат Рашид 
Гъумук бивуна Нюжмар 
мизитравун (Хъун мизит), 
Гъази Кьаландардул зия-

ратрач1ан, Ханнал мизи-
травун, Ах1мад Яманинал 
зияратрай. 

Райондалул имам Му-
х1аммад Майрамов аь-
раб маз к1улсса, гъалгъа 

бангу шайсса уну, Еги-
петнавасса аьлимтураща 
- хъамаллураща бювхъу-
на, мунал таржума бул-
лай, цанма аьркинмур 
ц1ухлан, жавабру к1ул 
дуллан, Гъумучи (Гъази-
Гъумучи) Дагъусттан-

най, мяйжаннугу, цалчин 
ислам дин кьамул дурну, 
щала Кавказнавух ппив 
дуллай бивк1сса к1ану 
бивк1шиврий дак1 да-
ц1ан дан.  

Цаппара шиннардил хьхьич1 
жу ц1инц1 дичаврил масъала 
сантирайн бутлан байбишайхту, 
цуч1ав вихну акъая, му масъала 
укун ххуйну бак1уйн буккан 
бан бюхъаншиврийн. Амма, 
вихну къабивк1нугу, ц1инц1 
дичаврил ва шяравату дуккан 
даврил масъала чан-чанну 
т1ий сантирайн багьлай бур. 

2017 шинайнин шяравату 
ц1инц1 сайки дуккан дуллай-
вагу бакъая. Инсантурал ц1ин-
цё1 экьи дичайва неххардил 
рат1авун. Анжагъ чан-кьансса, 
цач1ун дурну, Гъумучиял шя-
равату дуккан дайва. 

2017 шинал жу байбивхьус-
сияв Гъумук ц1инц1 дичлансса 
кьаллу бишинсса к1анттурду 
ххал буллай. Бпайбивхьусси-
яв ми кьаллу машан ласлайгу. 
Низамрайн дурцуссия жуч1а-
ра дусса коммунальный техни-
ка ва ккаккан бувссия ц1инц1 
цач1ун дуллансса к1анттурду. 
Мунинин ц1инц1 дичлай бив-
к1сса к1анттурдайн дичлан 
къадагъа дирхьуссия. 

2020 шиная байбивхьуну 
МВДлул зузалтращал ва шя-
раву яхъанахъиминнащал 
цач1у жу сайки гьарца нюж-
мардий субботникру дуллай, 
райцентрданийсса ц1инц1 ди-
чай к1анттурду циняв марц1 
бувссия. Инсантал ц1инц1 ди-
чин ларсун бувк1лай бивк1сса 
к1анттурдай бивхьуссия ххи-
шаласса ц1инц1 дичай кьаллу. 

Вана жул даврил дузрайн 
дурксса ахиргу. Ва марц1 
бувминнувасса ца к1анури. 
Ц1инц1 дуккан дайссар нюж-
мардий к1ийла. Т1айлассар, 
марц1шиврун дазу дакъассар, 
жу гихунмайгу, кьаст дурсса 
куццуй, сантирайн бутланну 
ц1инц1 дуккан даврил ва ди-
чаврил масъала. 

Ва даву бартдигьлан бурж-
лувссар ц1инц1 дуккан дайсса 
оператортал. Райондалийсса 
циняр шяраваллаву оператор зун-
шиврул, щаллу бувну буссар ц1ин-
ц1ал кьаллу бивхьусса к1анттурду. 
Оператор цуривгу ккаккан увну 

уссар. Амма, х1акьинусса кьини 
оператор цала буржру биттур бул-
лай акъар, ц1инц1 дуккан дуллайгу 
буссару анжагъ жула кашилий. 

Хъунмасса тавакъюри район-
далий яхъанахъиминнахь. Х1ур-
мат бувара цала даву дак1нихтуну 
биттур дуллай, жула оьрму марц1 

буллалисса, къулайшиннарду дул-
лалисса инсантурал зах1матран. 
Ц1инц1 ччи-ччинин мадичларди, 
ми ц1инц1ал кьаллач1ан диян дул-

лали. Кьаллу бивхьусса к1анттур-
дайгу марц1шиву дуручлачи. 

Юсуп Мах1аммадов, 
Телеграмм, окт. 25.   

Октябрьданий 
гужравун 

дурхсса законну 
(Дайдихьу 46 ном.) 
ИШБАЖАРАНЧИТУРАЧ1А 
ДАВУРТТАЙ ЗУЗИ АВУ 
Судрал х1укму бувну, давурттай 

зузи ан ккаккан бувми цач1ара да-
вуртту дуллан буцлан бюхъант1ис-
сар, организациярттаща бакъасса, 
ишбажаранчитуращагу (индивиду-
альные предприниматели - ИП). Му 
ч1умал ишбажаранчитурахь ди-
к1айссар организациярттахьхьун 
дулайсса ихтиярдугу, ялув бивхьусса 
буржругу. 

АЬРАЛУННАЛ Х1ИСАВ-
ККАЛ ЗИЯ ДАВРИХССА 
АЬЧ1А 
Повестка дурк1ма багъишла 

итансса савав дакъанна военкома-
трайн къауч1аврихлусса аьч1а хъун-
на дурссар 30 азара къурушрайн ди-
яннин. Му бакъасса, агар инсаннал 
военкоматрайн баян къабарча цала 
х1уччарду баххана хьушиврия (кул-
патравусса тагьар, образование, дав-
рил х1учча ягу яхъанан цамур к1а-
найн изаву), мунаяту бюхъайссар 5 
азара къурушрайн дияннинсса арцу 
дугьан. 

ИНТЕРНЕТРАВУССА 
МАСЛИХ1АТРУ  ССАЙН 
ЧУЛ БИВЩУНУ 
БУЛЛАЛИССАРИВ БУСАВУ 
Платформардал буслант1иссар му 

ишла дуллалиминная цала бат1ла-
т1исса х1уччардал щала сиях1. Цала 
маслих1атру циван буллалиссаривгу 
буслант1иссар. Маслих1атру къа-
т1айлану ишла буллалисса луртан-
ну лакьлан бюхъант1иссар. Мунил 
инсантал буруччинт1иссар миннал 
х1уччарду закондалуц1ун къабав-
кьуну ишла баврия ва кумаг бан-
т1иссар къат1айламунищал талан. 

ЛЯЛИЧ1ИНУ АГЬАМШИВУ
ДУССА ХХЯХХИЯРТТУ 
ХХУЙНУ ДУРУЧЧАВУ 
Ят1ул луттирайн лахъан дурсса 

лялич1исса агьамшиву дусса ххях-
хиярттугу, ттуккул нисругу кьаст-
тирай духлаган дуллалаврих ягу 
миннун зарал биян баврих, ми пач-
чах1лугърал дазуйх кьюлт1ну дух-
хан (дуккан) дуллалаврих уголовный 
жаваблувшин ккаккан дурнни. Ми-
салдаран, ми СМИлийхч1ин ягу ин-
тернетрайхч1ин машан ласаврихлу 
ккаккан дурну дур аьч1а 1,5 миллион 
къурушрайн дияннинсса. Ххяххи-
яртту дуручлант1ий бур Ят1ул лут-
тирайн лахъан дурсса циняр. 

РФЛУЛ ГРАЖДАНИН-
ШИВРИЯССА 
Ц1УССА ЗАКОН 
Инсантурал 20ксса категориялул 

аьрасатнал гражданиншиву дулунс-
са т1алавшиннал аьдад чан дурнни. 
Ми бик1ант1ий бур хьхьич1ва жу-
ч1ава яхъанай бивк1ми. Бигьану 
гражданиншиву ласун бюхъант1ис-
сар РФлул аьралуннаву къуллугъ 
бартбигьлан ца шинаял чан дакъас-
са ч1умуйсса кьут1и чирчусса дазул 
кьат1атусса инсантураща. Дуллусса 
гражданиншиву дац1ан дант1иссар 
дезертиртуран,РФлул ВС кьюкьин 
бувминнан, экстремизмалин оьвт1у-
т1иминнан. 

Ц1инц1 дичаврия ва дуккан даврия 

На ч1ивиний ва жагьилний 
ва к1анайх ялавай жегъил 

ххуллу буссия Вилттащиял ламу-
ч1ан буккайсса. Жу ганийх ра-
т1ув буч1ан занай бик1айссияв. 
Цукунч1авсса ц1инц1гу шикку 
къадик1айва. 

Га ч1умал къабивк1сса пакетру 
бувккун махъ ва лич1и-лич1исса 
пакетирттавусса продукты дурккун 
махъ ц1инц1 ч1яру хьуну, ва мур-
далшиву дайдирхьунни. Ххюлуссун-
нал неххаясса щин Гьухъалив ц1уну 
бувсса мах1лалийн ялтту ххуллийх 

дурцуну махъгу, бургъулуву ч1яру 
хъанай, махъ рат1ув итадаркьуну, 
ва рах1гу дагьунни. Рат1ув дияннин 
щала яхъгу ц1инц1ал дурц1унни, 
жегъил ххуллугу зия хьунни. 

Т1айлар, Хьурттал ххуллул лувс-
са ц1инц1 дичай к1ану марц1 хьун-
ни. Му марц1 буллай байбивхьуна 
больницалул зузалт, ц1усса хъунма 
х1акиннал сипталий, ми ч1яруми 
больницалул дичлай буну. Лир-
ч1ми ц1инц1, ялун аьрщи дирчуну, 
дахьлаган дурна администрация-
лул. (Т1айлассар, гъараллал аьрщи 
ялату гьан дурну, ц1ана ми ч1алан 
дик1лай дур).

Шиннардий рат1ув экьи нанисса 
Ххюлуссуннал щин дунура, Ттур-
ч1айнна зунттуя дуцаврил мяънагу 
къадурч1ай, сайки миллиард къуруш 
арцул харж буллай. Ми оьнна экьи 
най дунура, дух шяраву щин дакъ-
асса, чанну нанисса, гьарца к1инттул 
мик1лач1лач1исса кьуллардугу циван 
кьабивтссарив къабувч1ай. 

Инсантураща бувч1ин къашайс-
са ссигърал жавабру к1ул хьунссар 
райондалулгу, Гъумучиялгу адми-
нистрациярдан.

Кь. Кьурбанов.  

Администрациярдан бакъа къак1улсса ссигъри 

(Ахир 4 лаж.)

Ноябрьданул 1ния 
10нин Аьрасатнал 

циняр регионнай дул-
лалиссар федерациялул 
давуртту «Оьх1алшиврун 
ва душманшиврун к1ану 
бакъассар» 

Экстремистшиву ва тер-
рористшиву сукку дуллан 
ва хьун къадитлан жущава 
бюхъант1иссар анжагъ ца-
ч1ун хьуну, ссавургу, аькь-
лу-к1улшигу ккаккан дул-
лай. Т1айладакъашивуртту, 
щялмахъру ва х1илларду 
ц1ана гьарца ишираву дур. 
Жуйнма муттаэми бур жула 
жямат, билаят к1и-шан ба-
ч1ин бан ччай, социальный 
сетирдаву х1усутшиврул ва 
душманшиврул асарду ппив 
буллай. 

Миннан жавабран жу оьв-
т1ий буру зуйн кувнан кув 
ххира хьун, х1урмат буллан, 
интернетрал сетьравусса 
х1уччардайн, ми ххал къа-
бивгьуну, вих къахъанан, 
чивчумур, бувсумур х1акь-
сса бурив ххалбигьлан, к1ул 
буллан, ми щил чивчуну 
бурив, ча лавсъсса, щил 
гьан бувсса бурив ххал бул-

лан, щялусса хавардайн вих 
къахъанан! 

Мукунма, агар зунма к1ул 
хьурча, балугъравун къабив-
ми закондалуц1ун къадар-
кьусса суккушиннардавун 
багьсса, дахханасса, гьарзат 

лиян дан ччисса жагьил-
турал сакиншиннардавун 
багьсса ишру, ч1аважагьил-
турал къадагъа дирхьусса 
наркотикру ишла булла-
лисса, таммакулия дурсса 
СНЮС, Насвай, цайми затру 
ишла дуллалисса, щялусса 
х1анттил продукция ишла 
дуллалисса ишру, тавакъю-
ри, лахъи лаган къабувну, 
баян буллан ми иширттая 
Лакрал райондалийсса теле-
фондалул вай номердайн 
оьвкуну: 98-44-93; 98-44-95 
(Д4) - Аьрасатнал МВДлул 
Лакрал МО. 

Оьвчин бюхъайссар 
укунсса номерданийнгу - 
8-962-774-77-95 - МВДлул 
МОрайсса балугъравун къа-
бивминнал иширтталсса 
байсса инспектор. 

Х1урматращал 
Аьрасатнал МВДлул 

Лакрал районнал отдел. 

НДлул ва ПРрал №12 
отдел оьвт1ий бур инсан-
турайн, цивппа яхъанахъ-
исса къатригу, миннул лаг-
ма-ялттусса к1анттурдугу 

ссутнил-к1интнил ч1умуйн 
х1адур баврихсса къулагъас 
ххуй дан. Дяркъурду хъа-
нан дик1айхту, ч1яру шай 

Отделданул участокирт-
тал уполномоченныйту-
рал цала участокирттайс-
са инсантурахь бувсунни 
2023 шинал мутталий цала 
дурсса ва дуллалисса опе-
ративно-служебный да-
вурттая. Лакрал ва Ккуллал 
районннай мукунсса адми-
нистрациялул участокру 
дур Гъумук, К1ундив, Гьун-
ч1укьатув, Хьурив, Щарав 
(Лакрал район), Вихьлив, 
Ваччав, Ккулув ва 1мур 
Ц1увк1рав (Ккуллал рай-
он). 

Отчетру дуллалисса ба-
т1авурттаву гьуртту хъа-
най бия МВДлул Лакрал 
МОрал начальник, по-
лициялул подполковник 
М. Рамазанов, отделданул 
штабрал начальник, ви-
валлил къуллугърал под-
полковник М. Мух1адов, 
отделданул ОУУПрал ва 
ПДНлул начальник, по-
лициялул майор А. Ра-
мазанов, отделданул 
полициялул хъунма опе-
руполномоченный, поли-
циялул хъунма лейтенант 
Г. Аьлиев, полициялул 
участокирттал уполномо-
ченныйтал, ветерантурал 
жамятрал организациярт-
тал советирттал вакилтал, 
райондалул собраниелул 
депутатътал. 

Участокирттал уполно-
моченныйтурал бувсун-
ни цала участокирттайсса 

МВДлул Лакрал МО 

Участокирттал уполномоченныйтурал 
отчетру дуллунни 

Октябрьданул 7ния 28нин МВДлул Лакрал отделда-
ний зузисса участокирттал уполномоченныйтурал 

отчетру дуллунни цала-цала администрациярттал уча-
стокирттал агьалинал хьхьич1. Ми отчетру дуллай бия 
ац1ра администрациялул участокрай. 

х1уччардая, преступлени-
ертту къахъананшиврул, 
цивппа зузисса админи-
страциярдал участокирт-
тай низам зия къадуллан-
шиврул, цивппа цукунсса 
масъаларттах къулагъас 
дуллай бивк1ссарив, си-
ях1райн лавсъсса ярагъ 
ябаврил т1алавшиннал 
ва кьараллал ялув цукун 
бавц1ун бивк1ссарив. Му-

кунма бувсунни дазул кьа-
т1ату бувк1сса инсантал 
чун занай, чун биллай бив-
к1ссарив хъирив бавц1у-
ну, ихтиярду къадуллусса 

митингирттаву гьуртту 
шаврил ялув бавц1уну, ми 
сакин дуллан къабитлай 
бивк1сса куц, манзилда-
ний х1арамзадашивуртту 
дуллалаврил ц1усса жу-
рардал ва кьараллал ялув 
бавц1уну, ми дан къабит-
лай бивк1сса куц. 

Му бакъасса, полициялул 
участокирттал уполномо-
ченныйтурал бувсунни ин-

сантурахь цала дуллалисса 
профилактикалул даврия. 
Му хъанай дур ччуччиялул-
энергетикалул иширттайн  
лагма-ялттусса т1абиаь-
трайн ва щинал объектирт-
тайн дагьайсса даву.

Администрациялул уча-
стокирттай яхъанахъисса 
инсантуралгу буллунни 

миннахьхьун к1ич1иртту, 
ххуллурду бакьин баврин, 
заллу акъасса ккаччая ни-
гьач1аву къадик1ансса 
ххуллурду ласаврин ба-
гьайсса суаллу. Миннал 
суаллан балжисса жава-
бругу дуллуну, участо-
кирттал уполномочен-
ныйтурал махъ буллунни 
миннуйн дагьайсса да-
вуртту дан.

Оьх1алшиврун ва 
наркотикирттан 
ххуллу кьукьин 

Ссутнил-к1интнил 
ппурттуву пожардая 

буруччаврия 
Ссутнил-к1интнил ппурттуву ч1яву шай инсантал 

яхъанахъисса къатраву ссахух дунугу ц1у ларч1сса 
ишру. Къатри  гъели буллай, инсантурал пачру лахъай, 
электричестволий къатри гъели байсса приборду дуч1ай, 
газрал плитарду, духовкарду ишла буллан бик1ай къатри 
гъели бан. Ми сававну ци-дунугу ччуччай, инсантурайн 
щавурду дияй ягу ми оьрмулуц1а шай.



Ххяхха баргъ 4 3 ноябрь 2023 ш.

Учредитель:
Администрация
МР «Лакский район».
Учредитель:
«Лакрал район»
МР-далул
администрация

Главный редактор
М. М. Мусалаев
Ответственный 
секретарь
К. М. Курбанов
Корреспондент
К. М. Курбанов

Опер. комп. набора
Р. И. Джалаева
Тех. редактор
А. М.-Р. Абакаров

Адрес редакции, 
издателя:
368360, Республика 
Дагестан, Лакский район,
с. Кумух, ул. 
Сурхайхана-1, 96

Газета набрана 
и сверстана на 
компьютерной базе 
редакции газеты «Заря» 
и отпечатана в ГАУРД 
«Издательский дом» 
«Дагестан»
Адрес:
г. Махачкала,
пр. Насрутдинова, 61.

Срок подписания
в печать 17.00
Подписано в 16.00

Газета выходит  
в неделю 1 раз.
Тираж 682 экз.
Цена свободная.

Газета зарегистрирована 
Управлением 
Федеральной службы 
по надзору в сфере 
связи, информационных 
технологий и массовых 
коммуникаций по 
Республике Дагестан от 
22 августа 2017 г.

Регистрационный 
ПИ № ТУ05-00385

Позиция редакции 
может не совпадать 
с точкой зрения 
авторов, которые несут 
ответственность 
за достоверность 
о объективность 
представленных для 
публикации материалов.

Бат1аврин бувк1ми му 
кьинилущал барча булла-
лисса ихтилат бувна район-
далул ЦБСрал директор М. 
Хизриевал. Мунил бувсуна, 
райондалул библиотекарт-
тай ва культуралул учрежде-
ниерттай гьашину цукунсса 
давуртту дурсарив, Расул 
Х1амзатов увну 100 шин 
бартлагаврин хасъсса.

Бат1аву дачин дурна оьр-
ч1ал библиотекалул заведу-
ющий М. Аьшаевал. 

-Арасатнаву шеърирдан 
хас дурсса байраннаву ца 
яла хьхьич1унмур хъанай 
дур «К1яла кьурукьирттал 
кьини», - укуна мунил. -Му 
к1иц1лагай, жула билая-
трай дакъасса, хьхьич1ра 

...пожардая буруччаврия
(Дайдихьу 3 лаж.)

электричестволул сетьра-
вун дурч1усса къатри гъили 
бай приборду. Мукун элек-
тричестволул сетьрайн гуж 
багьай, миннул изоляция 
ччуччай, дарц1ай ва замы-
каниерду шай. Мунин бувну, 
къатрал циняв заллухърун-
нал аьркинссар цач1арасса 
электричестволул ххаллу, 
розеткарду, выключателлу 
ххал дан яхъанахъисса ва 
хъювусса къатраву. 

Му бакъасса, къулагъас 
дан аьркинссар пачру би-
шайни ва лахълахъини по-
жардая мюхчан хьунсса 
т1алавшинну дуруччаврих. 
Аьркинссар ми сагъну, ба-
кьин бувну бурив ххал бан, 
миннуйсса ххярацлурду, 
хъякрурду дащин: пачлийгу, 
бургъурдавугу. Шанма зу-
руй цалнияр чан къабувну, 
пачлил бургъурду к1уврая 
марц1 баван аьркинссар. 

Мукунма дак1ний бик1ан 
аьркинссар, пачругу, къатри 
гъили бай прибордугу ччуч-
чайсса затирттая арх бувну 
ягу миннул дянив ччукъач-
чайсса затру дирхьуну би-
к1ан аьркиншиву. Пачлил 
хьхьич1гу т1аннул полда-
ний ягу ччуччайсса цайми 
затирттал полданий 0,5-0,7 
метралул лагрулийсса мух-
хал парча бик1ан аьркинс-
сар. Пачлич1ан гъанну ягу 
миннуй цийра дишин къа-
буч1иссар ччуччайсса затру. 

Ахъру, багъру, къатри 
к1интнийн х1адур дулла-
лини, инсантурал ччуччай 

къяртри, кьаркьсса уртту, 
ц1инц1, пожардая мюхчан 
шаврил кьараллу, т1алав-
шинну къадуручлай. Т1алав-
шиннайн бувну т1урча, ми 
гьарзат ччуччин багьагьис-
сар муххал къуршуву хасну 
ккаккан бувсса к1анттурдай. 
Мукунсса к1анттурду щаллу 
буллан аьркинссар къатрая 
50 метралуяр гъан бакъасса 
манзилданий. Ччунлачиму-
нил ялувгу бавц1унма би-
к1ан аьркинссар. Цукунч1ав 
къабуч1иссар ччучлачимур 
ургала акъа кьадитан, ягу 
миннул ялув бац1ан оьр-
ч1айн тапшур буллан. Гъан-
ну дик1ан аьркинссар ц1у 
лещан дайсса затру (огне-
тушитель, щинал дурц1усса 
зат, къундалул ящик). 

Дак1ний битияра: хъус 
пожардая дуруччаву, зула 
ц1уллушиву ва оьрму нигьа-
ч1аврия мюхчан баву зула 
биялалийри бусса! 

Хасъсса тагьар х1асул 
хьурча баян баван аьркинс-
сар пожардая буруччайс-
са къуллугърал циняннан 
аьмсса телефондалийн 
мобильный телефонда-
лийхч1ин (101) ягу хасъсса 
къуллугърал аьмсса теле-
фондалийн (112). 

Лаващиял, Сергокъалал-
лал, Ахъушиял, Лакрал 
ва Ккуллал районнайн 
дагьайсса Аьрасатнал 

МЧСрал РДлийсса ГУрал 
УНД ва ПРданул №12 ОНД 

ва ПР, виваллил 
къуллугърал майор 

М. Г. Багьавуттинов.

 Лакрал к1анттурдал 
ц1ардал сиях1

Гьухъал - Табахлу                                                              
Мазукъур Мазукур (пашни в форме соски)
МицIкьунттухалу Мицкунттухалу (место за острым 
валуном)
Муридтурал-Кьан Муридтураль-Кан  (лужайка  мюридов)
Мусалав-Мащн Мусалав-Мащи (хутор Мусалова)
Найрдалу Найрдалу (местность, где много пчёл)
Ницал-Кьан Ницаль-Кан (лужайка быка)
Ницахъялли-РатI Ницахалли-Рат (ущелье быка «халлил»)
Ницахъялу Ницахалу
Нухли-Paxl Нухли-Рах (лощина пещеры)
Оьллалу Оллалу
ОьратIувалу Оратувалу (местность страшного ущелья)
Оьтта-РатI Отта-Рат (ущелье нечистот)
Оьчурттул-Сун Очурттуль-Сун (склон опасной лестницы)
Пакьира-Гьан Пакира-Ган (склон бедняка)
Пунналалу Пунналалу
Ппеххяар  Ппеххаар
РахIиялу Рахиялу (место, где находится лощина)
ТтарлихIалу Ттарлихалу (сосновая роща)
Ттукку-БацIу Ттукку-Бацу (место стоянки осла)
Узахъал-Мащи Узахаль-Мащи (хутор Узаловых)
Ухра-Къур Ухра-Кур (пашни у подножи я)
Ххяллалу Ххаллалу (местность под скалами)
Ххяллалу-Къур Ххаллалу-Кур (пашни под скалой)
ХхярчIиялу Ххарчиялу (место над каменной плитой)
Хъунгьан Хунхан (большой склон)
Хъункьан Хункан (большая лужайка)
Хъунмаз Хунмаз (большой язык)
Хъунхьудараялу Хунхудараялу (большой «хударайлу»)
Хъуншиврул-Хъу Хуншйвруль-Ху (пашня величия)
Хъунщаххувалу Хунщаххувалу (местность, где растёт много 
колючек)
Хъурвахалу Хурвахалу
ХьурдарарахIру Хурдарарахру (лощины  «хурдара»)
ХIиварнвалу Хиваривалу
ХIухчил-Ххуллу Хухчиль-Ххуллу (дорога пастуха)
Цуркни-РатI Цуркни-Рат (ущелье вора)
Чапургьан Чапурхан (склон гяура)
Чарняттивалу Чарияттивалу (местность окаменевшей овцы)
ЧукIнари-Чуртту Чукнари-Чуртту (лестница Чукна)
ЧIаматIул-Мащи Чаматуль-Мащи (хутор Чамату)
ЧIириоьлла-Кьан Чириолла-Кан (лужайка маленьких 
коров)
ЧIирищаххувалу Чирищаххувалу (местность, где много 
колючек)
ЧIичIилакъур Чичилакур (пашни «чичила»)
ЧIутIбакIу Чутбаку (пробко-образный холм)
Шагьуннул-Хъу Шахуннуль-Ху (поле Шагуна)
ШанбачIалу Шанбачалу (местность трёх дорог)
Шатлул-Маз Шатлуль-Маз (язык змей)
Щайхханнал-Хъу Щайхханналь-Ху (пашня Щайханна)
Щалавалу Щалавалу
Щамххалалу Щамххалалу
Щамххалла-Къур Щамххалла-Кур (пашни Шамхала)
Щанни-РатI Щанни-Рат (ущелье около аула)
ЯтIул-Ламу Ятуль-Ламу (красный мост) 

Культура 

«К1яла кьурукьирттал кьини» 
Райондалул оьрч1ал библиотекалий октябрьданул 

26ний хьунни «К1яла кьурукьирттал кьинилун» хас дурс-
са бат1аву. Му х1адур дурну дия оьрч1ал библиотекалул 
ва райондалул культуралул къатлул зузалтрал цач1у. 

союзный республикарттуну 
дирк1сса билаятирттайгу 

гьарца шинал октябрьда-
нул 22ний. Дагъусттаннал 
халкьуннал шаэр Расул 

Х1амзатовлул му байрам 
дуллай дайдирхьуссия, рув-
х1анийшиврул, шеърирдал 
байран кунна, циняв дяъ-
вирдайсса талатавурттаву 
жанну харж дурми дак1нин 

бичлан. Мукунна 
ва литературалул 
байрандалул кумаг 
бай ттуршрахъ-
ул шиннардийсса 
миллатирттал дус-
шиврул ва куль-
туралул аьдатру 
ц1акь дан милла-
тру ч1явусса бусса 
жула Аьрасатнаву. 
Ва кьини дак1нийн 
бичайссар талата-
вурттаву ххувшаву 
ласун цала оьрмур-
ду харж бувми. Ва 

кьини учайссар Р. Х1амза-
товлул чивчусса шеърилия 
бувсса к1яла кьурукьиртта-
ясса балай. 

Ва бат1аврий культуралул 
къатлул зузалтрал ккаккан 
бувна Р. Х1амзатовлул чив-
чусса «Зунттал душ» т1исса 
поэмалин бувну бивхьус-
са спектакльданул парча. 
Зунттал душ Асиятул буттал 
роль дугьлай ия А. Щамха-
лов, Асиятул ниттил роль 
дугьлай бия Г. Сайпуллаева. 
Цила Асиятул роль дугьлай-
гу - З. Х1асанова. Пьесалу-
ву чивчумур ккалайгу ия С. 
Х1усманов. 

«Зунттал душ» т1исса по-
эма Р. Х1амзатовлул ита-
бавкьун бур 1958 шинал. 
Муниву чивчун бур зунттал 
аьдатирттая, хъамитайпалу-
щалсса аралия. Зунттавусса 
ч1ирисса шяраву яхъанахъ-
исса душ Асият, мунин къач-
чай бунува буттал щар булун 
ччай ур мунин къаххирасса 
инсаннан. Рязи къахьунсса 
гуж цивува лявкъун, мунил 
сивсусса къел дурну дур, 
буцай оьрч1ахь къахьунна 
куну. Мунину, зунттал аьда-
тирттай, цила ппу кьюкьин 
увну ур. Вич1и къадирхьусса 
душ буттал шаппату буккан 
бувну бур. 

Шагьрулийн лавгун, душ 
бувххун бур дуклан педаго-
гикалул институтравун. Гиву 
хьунаавкьун цинагу ххуй 
ивзсса жагьил, ганах мунин 
эшкьи хьуну дур. Му къав-
хьусса шяравума жагьил-
нал дак1нийн щуну, ганал, 
бух1ан къавхьуну, мунийн 
ч1ила щуну дур. 

Х1акинтурал Асиятул оь-
рму ххассал бувну бур, ч1ила 
щуманангу таммих1 бувну 
бур. 

Бат1аврил ахирданий Р. 
Мах1аммадовал ва А. Муса-
евал лакку мазрай бувккуна 
таржума бувсса Р. Х1амза-
товлул шеърирду. 

Ва бат1аврин бувк1ун бия 
шяраваллавусса культура-
лул учреждениерттал циняв 
директортал ва шяраваллал-
гу, райондалулгу библиоте-
карттал заведующийтал. 

М. Хизриева.


